
BAZA LIGJORE E SHQYRTIMIT

Me datën: 08.12.2023, OE “ARITECH”- Prishtinë, ka parashtruar ankesë me nr: 2023/0993, 
kundër njoftimit për dhënie të kontratës ku është rekomanduar për kontratë OE “Botek"
SH.P.K- Prishtinë,  lidhur me aktivitetin e prokurimit: “Furnizim me pajisje te Teknologjise
Informative” me nr. të prokurimit: "615-23-4097-5-5-8", iniciuar nga Autoriteti Kontraktues
(AK) – KOMUNA E PODUJEVËS.Autoriteti kontraktues ka zbatuar procedurë të hapur,  lloji
i kontratës:  furnizim,  vlera e parashikuar e kontrat?s: xx,xxx €. Konform nenit 113, 114 të
Ligjit Nr. 04 / L - 042, i plotësuar dhe ndryshuar me Ligjin 04 / L - 237, Ligjin 05 / L - 068,
dhe Ligjin 05 / L - 092, Eksperti Shqyrtues i ka shqyrtuar pretendimet ankimore të OE ankues.

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

ARSYETIMI PËR DEVIJIM NGA PRAKTIKA E MËPARSHME

PËRGJIGJE NË PRETENDIMET ANKIMORE TË OE ANKUES - ARITECH

Pretendimet kryesore ankimore kanë të bëjnë kundër propozimit për dhënie të kontratës,

përkatësisht kundër Njoftimit mbi vendimin e autoritetit kontraktues të dt. 23.11.2023, ku

është rekomanduar për kontratë operatori ekonomik “Botek”  Sh.p.k. - Prishtinë. Autoriteti

kontraktues ka zhvilluar procedurë përmes mini tenderëve duke dërguar ftesë për ofertë me

datë 26.04.2023, për kontratë kornizë, e cila është realizuar në kuadër të AQP-së, dorëzimi i

ofertave ka qenë me datë 06.06.2023, ku kanë marrë pjesë gjithsej 5 ofertues. Përveç

kërkesave tjera të dosjes së tenderit është kërkuar që validiteti i tenderit të jetë 60 ditë

kalendarike. Po ashtu është kërkuar që edhe sigurimi i tenderit në vlerë 6000 euro për një

periudhë të vlefshmërisë të jetë 60 ditë. AK gjatë kësaj periudhe 60 ditëshe nuk ka bërë asnjë

veprim por jo vete brenda kësaj periudhe por edhe për 80 ditë të tjera nuk ka pas ndonjë

veprim. AK me mos veprim të tillë i vendos në pozitë të pabarabartë operatorët ekonomik.  

Operatori ekonomik ankues “Aritech” sh.p.k, potencon se ka hasur në dokumente me të cilat

operatori ekonomik i rekomanduar për kontratë “Botek”  Sh.p.k, - Prishtinë ka vazhduar

validitetin e ofertës dhe sigurimin e tenderit. Ku ka bashkangjitur si prova në ankesë

vazhdimin e validitetit dhe sigurimit të tenderit nga OE “Botek”  Sh.p.k. - Prishtinë.

Operatori ekonomik ankues “Aritech” sh.p.k, pretendon se autoriteti kontraktues në koordinim

me operatorin ekonomik “Botek”  Sh.p.k, ka dërguar vazhdimin e validitetit dhe sigurimit të

tenderit, ku AK ka pranuar zgjatje të validitetitetit të ofertës vetëm nga operatori ekonomik

“Botek”  Sh.p.k. Ky veprim i AK-së ka bërë që së paku ne si operator ekonomik (por jo

vetëm) të këtë ofertë të pavlefshme (pa mbuluar me sigurim dhe vlefshmëri), ndërsa AK për ti

arsyetuar veprimet, me datën 25.10.2023 përmes e-malit kërkon zgjatjen e validitetit të

tenderit dhe sigurimit të tenderit.

Ne e-malin e dërguar nga AK-Komuna e Podujevës  të datës 25.10.2023 potencohet:

Më tej, OE ankues thekson se me të pranuar këtë kërkesë, ne si operator ekonomik kemi

sqaruar si në vijim: Lidhur me kërkesën tuaj ju përkujtojmë që nuk mund të kërkoni zgjatjen

e validitetit dhe sigurimin të tenderit në mënyrë retroaktive, ku kanë bashkangjitur

interpretimin nga KRPP me nr.7.22.11.2022, në të cilin thuhet se asnjë kontratë publike nuk

mund të nënshkruhet me validitet të skaduar të ofertës e pa mundur nga OE-të të dërgohet

zgjatja e validitetit dhe sigurimit në mënyrë retroaktive. Tutje, OE ankues potencon se

vazhdimi prej asaj date (25.10.2023) është i pa vlefshëm sepse nuk mbulohet nga data e

sakdimit të validitetit dhe sigurimit të tenderit. AK nëse do kishte interesim për të proceduar

me këtë aktivitet të prokurimit do duhet ta zbatonte nenin 30.4 të Rregullores për Prokurim

Publik. OE ankues “Aritech” sh.p.k,  kërkon nga Organi Shqyrtues i prokurimit të marr masa

ndaj Zyrtarit të prokurimit për mos zbatim të nenit 30.4 të Rregullores për Prokurimin Publik,

siç klasifikohet si shkelje e rend sipas nenit 97 të kësaj rregulloreje. OE ankues potencon se

rregullorja është e qartë dhe nuk i lenë OE-ve në mënyrë vullnetare të zgjasin apo jo validitetin

dhe sigurimin e tenderit.

Ekspertja shqyrtuese bazuar në ecurinë e këtij aktiviteti të prokurimi, shkresat e lëndës,

pretendimet e ankuesit, dokumentet në platformën e-prokurimit, vendimin ndaj kërkesës për

rishqyrtim të OE ankues të datës 30.11.2023, si dhe vazhdimin e validitetit dhe sigurimin e

ofertës nga operatori ekonomik “Botek” shpk, vlerëson se ky aktivitet i prokurimit si proces

nuk është proceduar konform afateve ligjore të LPP-së dhe Rregullores Nr. 001/2022, ku si

pasojë e neglizhencës dhe papërgjegjësisë së autoritetit kontraktues, pësojnë operatorët

ekonomik pjesëmarrës të cilët kanë shprehur interesim për këtë aktivitet të prokurimit.

Po ashtu, duke ju referuar edhe interpretimit të KRPP-së që është organ rregullativ dhe i vetmi

i cili bënë interpretimin e dispozitave të LPP-së, si dhe interpretimin për çdo dokument që

nxirret nga KRPP, që në rastin konkret “Rregulloren nr.001/2022 për Prokurimit Publik” është

dokument i nxjerr nga KRPP, ekspertja sqaron se tek interpretimi me nr. 7 i datës 22.11.2022

është dhënë  sqarimi si më poshtë:

Neni 30.3 i Rregullores për Prokurimin Publik, përcakton: “30.3 Periudha e validitetit të
tenderit e specifikuar në dosjen e tenderit do të ndryshoj varësisht nga kompleksiteti i
prokurimit. periudha e kërkuar e validitetit do të jetë jo më shumë se që është e nevojshme,
dhe do të jetë e mjaftueshme për AK të bëjë vlerësimin e tenderëve të pranuar dhe të bëjë
dhënien dhe nënshkrimin e kontratës”. Neni 30.4 i Rregullores për Prokurimin Publik,
përcakton: “30.4 Në situata të justifikueshme dhe/ose të veçanta kur vonesa të papritura
shfaqen, duke nënkuptuar që procesi i vlerësimit nuk mund të finalizohet brenda afatit të
periudhës së validitetit të tenderëve për arsye të detajeve komplekse teknike të sqaruara, AK
do të kërkoj nga OE të zgjasin validitetin e tenderëve të tyre. Kërkesa për zgjatje të validitetin
të tenderit do të bëhet me shkrim dhe duhet të kërkohet para datës së skadimit dhe duhet të
ngritet në sistem (është e rëndësishme të verifikohet që të gjithë tenderët pranojnë kërkesën
për zgjatjen e validitetit të tenderit)” “30.5 Në përputhje me rrethanat, nga të gjithë tenderët do
të kërkohet që gjithashtu të zgjasin validitetin e sigurimit të tenderit të tyre”. Sipas nenit 30.4
të lartcekur, nuk përcaktohet sa ditë para skadimit të validitetit të ofertave mund të kërkohet
zgjatja e afatit të validitetit të ofertave. Megjithatë, është e rëndësishme që të ketë kontinuitet
midis afatit të skaduar dhe atij të ri, për këtë arsye në këtë dispozitë thuhet: "para datës së
skadimit...." Pavarësisht se aktiviteti i prokurimit është në "Pezullim", AK në përputhje me
nenin 30.4 të Rregullores për Prokurimin Publik duhet që të kërkojë zgjatjen e validitetit të
ofertave para datës së skadimit. Asnjë dispozitë e LPP-së dhe e legjislacionit dytësor, nuk
përcakton përkufizimin e fjalës "Pezullim", megjithatë, KRPP konsideron se fjala "Pezullim"
në kuptim të këtij ligji duhet të nënkuptojë mosndërmarrjen e ndonjë hapi në procedurat e
prokurimit për derisa aktiviteti i prokurimit është i pezulluar. (Psh: hapja e tenderëve nuk
duhet të bëhet nëse aktiviteti i prokurimit është pezulluar si rezultat i Kërkesës për rishqyrtim e
parashtruar në AK, apo e një ankese e parashtruar në OSHP gjatë fazës së tenderimit, apo
nënshkrimi i kontratës nuk duhet të bëhet për deri sa aktiviteti i prokurimit është në pezullim si
rezultat i parashtrimit të një kërkese për rishqyrtim në AK, apo një ankese në OSHP) Neni

30.3 i Rregullores për Prokurimin Publik, kërkon rreptësishtë që oferta të ketë validitet
deri te dhënia dhe nënshkrimi i kontratës. Prandaj KRPP konsideron se asnjë kontratë
publike nuk mund të nënshkruhet me validitet të skaduar të ofertës. Për këtë arsye, Zyrtari
Përgjegjës i Prokurimit duhet me kujdesin më të madh të përcjellë validitetin e ofertave,
dhe në çdo rast duhet të kërkojë nga të gjithë operatorët ekonomik pjesëmarrës zgjatjen
e validitetit të ofertave para datës së skadimit. Në mënyrë retroaktive nuk mund të
kërkohet zgjatja e validitetit të ofertave dhe/ose e sigurisë së tenderit. KRPP do të
monitorojë me kujdes të veçantë autoritetet kontraktuese për moszbatimin e nenit 30.4 të
Rregullores për Prokurimin Publik. Mos zbatimi i nenit 30.4 klasifikohet si shkelje e
rëndë sipas nenit 97 të kësaj rregulloreje, andaj KRPP do të ndërmarr masa në
përputhje me nenin 97 të Rregullores për Prokurimin Publik.

Ekspertja shqyrtuese sqaron se vazhdimi i validiteti dhe sigurimit të tenderit është bërë në

mënyrë vullnetare nga operatori ekonomik “Botek”  Sh.p.k, -Prishtinë, ku edhe ceket tek

konfirmi për vazhdim të validitetit të ofertës “ne si OE nuk kemi pranuar nga AK kërkesën

për vazhdim, mirëpo në mënyre qe të kemi ofertën tonë valide duke synuar të jemi ne

harmoni me dispozitat ligjore ne mënyre vullnetare deklarojmë vazhdimin e vlefshmërisë se

ofertës...”.

Ekspertja shqyrtuese vlerëson se autoriteti kontraktues Komuna e Podujevës nuk ka vepruar

sipas nenit 30.4 të Rregullores Nr. 001/2022 për Prokurimin Publik, ku kjo dispozitë ligjore e

obligon shprehimisht zyrtarin përgjegjës të prokurimit që të kërkoj zgjatjen e afatit të

validitetit të ofertave para skadimit të afatit. Në rastin konkret, validiteti i tenderëve dhe

sigurimi i tenderit ka qenë për një periudhë prej 60 ditë (06.06.23-06-08-2023), ndërsa AK nuk

ka ndërmarrë asnjë veprim deri me datë 25.10.2023, kur i është drejtuar operatorëve ekonomik

me kërkesë për zgjatje të validitetit të ofertës dhe sigurimit të tenderit. Pra nga afati i fundit i

validitetit të ofertave kanë kaluar afro 80  ditëve, që nënkupton me vonesë afro 80 ditë. Prej të

gjithë OE pjesëmarrës, vetëm operatori ekonomik “Botek”  Sh.p.k, (i rekomanduar) ka

vazhduar validitetin dhe sigurimin e tenderit me vetë iniciativë, që do të thotë se shkelja

procedurale është shkaktuar nga vet AK. Në aspektin ligjor dhe sipas interpretimit të KRPP-së,

si dhe sipas nenit 30.3 të Rregullores për Prokurimin Publik, kërkohet që oferta të ketë

validitet deri të dhënia dhe nënshkrimi i kontratës, ndërsa KRPP bazuar në interpretimin

numër 7. 22.11.2022, konsideron se asnjë kontratë publike nuk mund të nënshkruhet me

validitet të skaduar të ofertës dhe për këtë arsye, KRPP e mban përgjegjës zyrtarin përgjegjës

të prokurimit që të ketë kujdesin më të madh të përcjellë validitetin e ofertave, dhe në çdo rast

duhet të kërkojë nga të gjithë operatorët ekonomik pjesëmarrës zgjatjen e validitetit të ofertave

para datës së skadimit. Po ashtu, në interpretimin e KRPP-së jepen sqarime se në mënyrë

retroaktive nuk mund të kërkohet zgjatja e validitetit të ofertave dhe/ose e sigurisë së

tenderit sikurse në rastin konkret.

Ekspertja shqyrtuesekonsideron se arsyetimi i AK-së se “kjo procedurë ka ngecë deri më

tani në mungesë të mjeteve buxhetore” është arsyetim i paqëndrueshëm për shkak se AK me

rastin e inicimit të aktivitetit të prokurimit duhet që në pajtueshmëri me nenin 9, par. 5 të LPP-

së, duhet që të përdorë formularin standard B04 “Deklarata e nevojave dhe përcaktimi i

disponueshmërisë së fondeve (DNPDF)” të përgatitur dhe miratuar nga KRPP për vlerësimin e

nevojave dhe konstatimin e disponueshmërisë e fondeve, kurse aprovimi i inicimit të aktivitetit

të prokurimit do të konfirmohet me nënshkrim të DNPDF nga ZKA dhe ZKF. Për më tepër,

edhe sikur të kishte mungesë të fondeve, kërkesa nga OE për zgjatje të validitetit të ofertave

dhe sigurim të tenderit është kërkesë formale, e cila është përcaktuar në ligj dhe nuk mund të

jepen arsyetime që në mungesë të fondeve të mos kryhet një veprim procedural, i përcaktuar

në nenin 30.4 të Rregullores Nr. 001/2022 për Prokurimin Publik,ku kjo dispozitë ligjore e

obligon shprehimisht zyrtarin përgjegjës të prokurimit që të kërkoj zgjatjen e afatit të

validitetit të ofertave para skadimit të afatit.

Sa i përket ankesës së OE ankues, ekspertja konsideron se duhet të trajtohet si e bazuar për

arsye se për shkak të gabimeve të autoritetit kontraktues, janë penalizuar operatorët ekonomik,

sepse mos kërkesa e AK-së me kohë për zgjatje të validitetit të ofertës nuk ka ndodhur për

shkak të veprimeve të operatorëve ekonomik por për shkak të vet neglizhencës së AK-së. Kjo

neglizhencë e AK-së penalizon operatorët tjerë ekonomik të cilëve ju ka skaduar afati i

validitetit. 

Sa i përket kërkesës së OE ankues lidhur me nenin 97 të Rregullores Nr. 001/2022, ekspertja

shqyrtuese sqaron se  Autoritetit kontraktues është  përgjegjës që të ndërmarr veprime në

kuptime të nenit 30.4 dhe 30.5 të Rregullores Nr. 001/2022.  Po ashtu mos zbatimi i nenit 30.4

klasifikohet si shkelje e rëndë sipas nenit 97.1 pika f) të Rregullores Nr. 001/2022 për

prokurim publik në të cilin thuhet: “f. Mos zbatimi i nenit 30.4 të Rregullores së Prokurimit

Publik nga zyrtari përgjegjës i prokurimit dhe si rrjedhojë skadimi të afateve kohore të

vlefshmërisë dhe sigurisë së tenderëve”. Andaj, kërkesa e OE ankues është e bazuar.

Sa i përket pretendimit të ankues, se rregullorja është e qartë dhe nuk i lenë OE-ve në mënyrë

vullnetare të zgjasin validitetin dhe sigurimin e tenderit. Ekspertja shqyrtues sqaron ashtu siç

u cek edhe me lartë neni 30.4 i Rregullores Nr. 001/2022 obligon zyrtarin përgjegjës të

prokurimit që të kërkoj zgjatjen e afatit të validitetit të ofertave para skadimit të afatit, por nuk

ndalon askund vazhdimin e vlefshmërisë dhe sigurisë së tenderit nga operatoret ekonomik. 

Provë: Konfirmimet për vazhdim të validitetit të  ofertës dhe sigurimi i tenderit nga

operatori ekonomik “Botek”  Sh.p.k , si dhe Kërkesa për zgjatjen te validitetit të ofertës

dhe sigurimi te tenderit nga AK-Komuna e Podujevës e datës 25.10.2023.

Duke u bazuar në sqarimet e lartpërmendura, ekspertit shqyrtues i propozon paneli shqyrtues

që ankesa e OE ankues të aprovohet si e bazuar për arsyet të cilat u sqaruan në ketë raport,

ndërsa autoriteti kontraktues të vazhdoj tutje /ta mbajt në fuqi njoftimin e datës 23.11.2023.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues të aprovohet si e bazuar për arsye të cilat u sqarun si më lartë, ndërsa AK të vazhdojë tutje
me aktivitetin e prokurimit. 



Raporti i ekspertit shqyrtues, lidhur me ankesën e parashtruar nga OE “ARITECH”, lidhur me aktivitetin e prokurimit
“Furnizim me pajisje të Teknologjisë Informative” me numër të prokurimit: “615-23-4097-5-5-8, të iniciuar nga Autoriteti
Kontraktues (AK) – KOMUNA E PODUJEVËS

22

Raporti i ekspertizёs ti dorëzohet:

 Autoritetit Kontraktues – KOMUNA E PODUJEVËS
 Panelit Shqyrtues – OSHP
 OE ankues – ARITECH

Majlinda Bedrolli


